
Introducziun.

Vis crescit eundo.

Il bi beinvegni, ch’il pievel romontsch ha fatg a
I’emprema annada digl Ischi, ha dau & nus buna curascha
de schar suondar ina secunda augmentada annada.

Tier ils studigiai sco tier il pievel, tier ils grons
e tier ils pigns ei igl Ischi vegnius retscharts cun aschi
gron plischer e sincera sympathia, che nus savein pre-
tender, nossa giuvna revista seigi per igl avegnir bein
garantida.

Fideivels a nies programm havein nus era uon en-
curetg de porscher egl Ischi per ils differents gusts et
als differents interess enzitgei niev et original. Als
philologs et als umens, che seocupeschen scientificamein
cun il lungatg romontsch, ein la collectiun de versets
ord Bergaglia, la collectiun engiadinesa per cert de
grond interess e la bialla scrutatiun de Dr. Huonder sur
il Narrativ vegn ad enflar la meritada attentiun de quels.

Il historicher anfla en las lavurs sur Landrichter
Theodor de Castelberg, il dretg de tratga, las minieras

‘de Trun bein enqual causa nova. Ina perla de questa
publicatiun ei la stupenta lavur sur carschen e digren
dil lungatg romontsch, in studi, che presuma linngas, con-
zensiusas preparaziuns et in per fetg paucs accesibel
e capeivel material. Sco empermess havein nus en-
curetg ded illustrar nossas detgias e versets ded affons
e promoviu & la stampa in e lauter precius monument
tier la historia della cultura sper las fontaunas dil
Rhein. La gartiada traductiun della fetg bein raquin-
tada historia de nies compatriot, Reverend. Anton Huon-
der S. J., fegl dil poet national, legra quels, che en-
queran egl Ischi «zitgei bl e bien de legier. »

La Bibliotheca Raetoromontscha cun in diember de
rezensiuns sur opus romontschs compari els davos ons ha-
vein nus stoviu meter anavos per il proxim Ischi. :

I1 collaboraturs han signiau lur lavars, il buca
signiau ei ord la plema digl editur.

Aschia cartein nus, negin meti igl Ischi malcuntens
giu da maun e sperein nus, quel anfli adina novs amitgs.

